
Die potensiaal van chemies behandelde fluitjiesriet (Phragmites australis)-hooi in
onderhoudsdiéte vir skape. 1. Die effek van NaOH-behandeling en ureuminkuiling op
inname, verteerbaarheid en rumenkinetika

The potential of chemically treated common reed (Phragmites australis) hay in maintenance diets for
sheep. 1. The effect of NaOH treatment and ensilage with urea on intake, digestibility and rumen
kinetics. Untreated, NaOH treated and urea ensiled common reed hay were evaluated in a digestion study with
sheep. The hemicellulose fraction was partially solubilized by both chemical treatments, while the lignin
fraction was apparently not effected. NaOH treatment increased digestibility and organic matter (OM) intake
by 12 and 130% respectively, while urea ensilage had no significant effect in this regard. Although not
significant, NaOH treatment tended to increase the mass of OM in the rumen. It also resulted in a highly
significant decrease of 30% in the retention time of non-fermentable OM in the rumen. Although the delay
constant of fermentation was increased by NaOH treatment it was counterbalanced by an increase in the lag
constant for fermentation so that the in sacco retention time for fermentation did not differ significantly from
that of the control treatment. Urea ensilage had no significant effect on any of these rumen parameters. NaOH
treatment also resulted in a 35% decrease in rumen ammonia concentration and an increase of 73% in the total
volatile fatty acid concentration. Urea ensilage resulted in an increase of 60% in rumen ammonia concentration
but had no significant effect on total volatile fatty acid concentration. Rumen pH and the ratio of volatile fatty
acids in the rumen were not effected by chemical treatment.

Onbehandelde, NaOH-behandelde en ureumingekuilde fluitjiesriethooi is in ’n verteringstudie by skape
geevalueer. Beide chemiese behandelings het die hemisellulosefraksic gedeeltelik opgelos, terwyl die
lignieninhoud nie wesenlik beinvloed is nie. Hoewel NaOH-behandeling verteerbaarheid en organiese
materiaal (OM)-inname met onderskeidelik 12 en 130% verbeter het, het ureuminkuiling geen betekenisvolle
effek in hierdie verband gehad nie. NaOH-behandeling het geneig om die massa OM in die rumen te verhoog
terwyl die retensietyd van nie-fermenteerbare OM hoogs betckenisvol met 30% verkort is. Hoewel dic
fermentasietempokonstante deur NaOH-behandeling verhoog is, het ’'n toename in die vertragingskonstante
daartoe gelei dat die in sacco retensietyd vir fermentasie nie betekenisvol van die kontrolebehandeling verskil
het nie. Ureuminkuiling het geen betekenisvolle effek op enige van hierdie rumenparameters gehad nie.
NaOH-behandeling het rumenammoniakkonsentrasie met 35% verlaag en die totale vlugtige
vetsuurkonsentrasic met 73% verhoog. Ureuminkuiling daarenteen het ’n toename van 60% in dic
rumenammoniakkonsentrasie teweeggebring maar geen betekenisvolle effek op totale vlugtige
vetsuurkonsentrasie gehad nie. N6g NaOH-behandeling, nég ureuminkuiling het die molare-verhouding van
vlugtige vetsure en rumen-pH beinvloed.

Gedeelte van 'n MSc(Agric)-studie aan die Universiteit van Pretoria
Keywords: Common reed, NaOH treatment, urea ensilage, rumen kinetics

* Aan wie korrespondensie gerig moet word

inleiding

Een van die sckondére gevolge van langtermyndroogtes
in die ekstensiewe veeproduksie-areas is ernstige tekorte
aan konvensionele ruvoer soos lusern. Groot hoeveel-
hede nie-konvensionele ruvoer in die vorm van
byvoorbeeld fluitjiesriet word egter jaarliks in hierdie
gebiede geproduseer. Fluitjiesriet word wyd in die
Karoo as stabiliseerder in grondbewaringswerke
gevestig, terwyl groot oppervlaktes ook aan die oewers
van die Benede-Oranjerivier voorkom. 'n Digte stand
van fluitjiesriet kan ’n droémateriaalopbrengs van tot
1200 kg/ha/jaar lewer (Botha, persoonlike mededeling).

Weens die feit dat fluitjiesriet hoofsaaklik in slote en
agter keerwalle groei, word dit nie suksesvol deur veral
kleinvee bewei nie (Botha, ongepubliseerde data), en is

besluit om hierdie gewas in die hooivorm te evalueer.
Vanwe¢ die lae verteerbaarheid en inname van fluitjies-
riethooi (Swiegers, ongepubliseerde data) was dit
duidelik dat dit nie as hoofkomponent in onderhouds-
diéte van skape in byvoorbeeld droogtesituasies gebruik
kan word nie. Inname en verteerbaarheid van ruvoere
kan egter deur middel van chemiese behandeling,
waarvan NaOH-behandeling en ammonisering die
belangrikste is, verbeter word (Lesoing, Klopfenstein,
Rush & Ward, 1980; Vosloo, 1985).

Aangesien ammoniakgas tans nie in die ekstensiewe
veeproduksie-areas beskikbaar is nie, is besluit om
ureuminkuiling as ’n moontlike alternatief vir NaOH-
behandeling te ondersoek op grond van die positiewe
resultate wat met ureuminkuiling van oesreste behaal is

(Saaddullah, Haque & Dolberg, 1981; Cloete, De
Villiers & Kritzinger, 1983). Tydens die inkuilingsproses
van 6 tot 8 weke word ureum deur middel van urease
afkomstig van ureolitiese bakterie€ in die ruvoer na
ammoniak gehidroliseer (Doyle, 1982; Williams, Innes
& Brewer, 1984). Aangesien die respons wat met
chemiese behandeling verkry word ruvoerspesifiek is
(Kiangi, 1981), is dit egter noodsaaklik dat die effek van
chemiese behandeling op inname en verteerbaarheid van
ook fluitjiesriet vasgestel word.

Uiteenlopende verklarings word gebied vir die
verbeterde inname wat met chemiese behandeling
verkry word. Dit word onder andere toegeskryf aan 'n
toename in die massa OM in die rumen geakkomodeer
(Pienaar, Hofmeyr, Plaut & Grattarola, 1980) alhoewel
Thiago, Kellaway en Leibholz (1979) geen sodanige
effek met dieselfde substraat waargeneem het nie.
NaOH-behandeling (Coombe, Dinius & Wheeler, 1979)
en ammonisering (Borhami, Sundstdl & Harstad, 1983)
word hierbenewens ook algemeen met 'n versnelde
deurvloeitempo van die partikelfase geassosieer. 'n
Versnelde fermentasietempo soos aangetoon deur Evans
(1979) en Lesoing, et al. (1980) met NaOH-behandeling
kan voorts ook daartoe lei dat die rumen vinniger
geledig word, met ’'n gevolglike versnelling in
innametempo.

Die doel van hierdie studie was om (1) te bepaal tot
watter mate inname en verteerbaarheid van fluitjiesriet-
hooi met NaOH-behandeling en ureuminkuiling verbe-
ter kan word; en (2) ondersoek in te stel na die
meganisme wat moontlik vir sodanige verbetering
verantwoordelik was.

Proefprosedure

Fluitjiesriet is in die blomstadium (April) gesny, in die
son gedroog tot 'n DM-inhoud van 880 g/kg waarna die
materiaal deur 'n 8 mm sif gemaal is. Die gemaalde
fluitjiesriet is met 'n 20% (m/v) NaOH-oplossing teen ’n
peil van 28 1/100 kg DM bespuit. Die ureumbehandeling
het daaruit bestaan dat 'n 15%(m/v) voergraadureum-
oplossing oor die materiaal gespuit is teen ’n peil van 51
/100 kg DM en vir 56 dae in plasticksakke by ’n
gemiddelde omgewingstemperatuur van 12°C ingekuil
is. Die materiaal is hierna oopgestrooi om te droog tot ’n
DM-inhoud van 900 g/kg.

Die samestelling van die proefdiéte word in Tabel 1
aangetoon.

Vyftien volwasse rumengekannuleerde SA Vleismeri-
nohamels is ewekansig aan die drie diéte toegeken en
aan ’n verteringstudie onderwerp. 'n Aanpassingspe-
riode van 21 dae is gevolg deur 'n metingsperiode van 10
dae. Die diéte is teen 'n peil van ad libitum plus 10% in
ses gelyke porsies deur middel van outomatiese
selfvoerders aan die skape voorsien. Verteenwoor-
digende mismonsters is daagliks geneem, verpoel en
gevries.

Voer en mis is ontleed vir DM, OM (AOAC, 1970) en
selwandbestanddele (Van Soest & Wine, 1968).
Hemisellulose is berecken as die verskil tussen

Tabel 1 Samestelling van proefdiéte op 'n DM-basis
(%)

Bestanddeel Onbehandeld Ureum NaOH
Onbehandelde fluitjiesriet 90,2 - -
Ureumingekuilde fluitjiesriet - 91,2 -
NaOH-behandelde fluitjiesriet - - 902
Vismeel 5,0 5,0 5,0
Ureum . 1,0 - 1,0
Melasse 2,2 2,2 2,2
Dikalsiumfosfaat 1,5 1,5 1,5
Kommersiéle mineraal- en

vitamienmengsel 0,1 0,1 0,1
DM (% van lugdroog) 89,9 86,7 84,1
OM 88,9 89,5 86,6
Ruproteien (%N X 6,25): Diéte 12,0 18,3 12,0

: Riet 5,6 16,3 55

Ureuminhoud : Riet 2,2 2,6 1,8
Neutraalbestande vesel 70,5 68,2 62,8
Hemisellulose 245 20,6 20,2
Klason lignien in suurbestande vesel

(silika- en kutiengekorrigeerd) 5,0 48 42

neutraalbestande- en suurbestande vesel. Kjeldahl-
stikstofbepalings van diéte en riet en ureumbepalings is
ook op die riet uitgevoer. Laasgenoemde is met behulp
van 'n Technicon Auto-Analyser (Industrial Method 506
F7A) gedoen.

Die in sacco-vertragingskonstante (m) en tempokon-
stante (k) is met behulp van nylonsakkies met ’n
poriegrootte van 53 p bepaal soos beskryf deur Roux en
Pienaar (1984). Die in sacco retensietyd vir fermentasie
is vervolgens bereken as:

m+1

k

Die in vivo gekombineerde tempokonstante vir
fermentasie en uitvloei van fermenteerbare OM en die
tempokonstante vir uitvloei van nie-fermenteerbare OM
is bepaal soos voorgestel deur Pienaar, Roux, Morgan &
Grattarola (1980). ’n In vitro fermentasieperiode van 72
uur is gebruik om die potensiéle verteerbaarheid van
OM in die rumen te bepaal. Die in vivo retensietyd is
vervolgens bereken as:

1

In vivo tempokonstante

5151CrEDTA-oplossing is berei (Downes &
McDonald, 1964) en as merker gebruik vir die bepaling
van die tempokonstante vir uitvloei van water (Warner,
1966). Rumen-NHj-konsentrasie en vlugtige vetsuur
(VVS)-konsentrasies is onderskeidelik met 'n Auto-
Analyser (Industrial Method 321-74A) en gaschromato-
graaf toegerus met 'n vlamionisasiedetektor en ’'n 1,8 m
gaskolom, bepaal.

Die data is statisties ontleed met behulp van ’n

eenrigting variansie-analise (Snedecor & Cochran,
1967).

Resultate en Bespreking
Chemiese samestelling

Weens ’n toename van 191% in die RP-inhoud van
ureumbehandelde fluitjiesriet (Tabel 1) was dit nie
moontlik om al drie diéte op ’n iso-N basis te balanseer
nie, hoewel dit moontlik was in die geval van die
onbehandelde en NaOH-behandelde diéte. Die rela-
tiewe groot toename in die persentasic N van
ureumbehandelde fluitjiesriet in vergelyking met
resultate verkry deur Saaddullah, et al. (1981) en Cloete,
et al. (1983) met 5 en 7,5% ureumbehandeling van rys-
en koringstrooi onderskeidelik, kan volgens Vosloo
(pers. mededeling) toegeskryf word aan die feit dat
ureum nie volledig na NH; gehidroliseer het nie. Tog is
dit duidelik uit Tabel 1 dat die ureumbehandelde riet nie
'n noemenswaardig hoér ureuminhoud as die onbehan-
delde riet gehad het nie.

Doeltreffende preservering, aansienlike verkleuring
en 'n sterk NH;-reuk was addisionele aanduidings van
bevredigende ureumhidrolise. Die skynbare anomalie
tussen die persentasie N en die ureuminhoud kan nie
verklaar word nie.

Beide chemiese behandelings het skynbaar ’n afname
in die hemisellulose-inhoud tot gevolg gehad (Tabel 1)
wat in ooreenstemming is met resultate van Abiden &
Kempton (1981) en Cloete, et al. (1983), terwyl die
lignieninhoud skynbaar net deur NaOH-behandeling
wesenlik beinvloed is.

Verteerbaarheid

Die in vivo verteringskoeffisiénte van die proefdiéte
word in Tabel 2 aangetoon.

Ureuminkuiling het hemiselluloseverteerbaarheid met
8,5% verbeter wat ooreenstem met die 8,7% verbetering
wat deur Cloete & Kritzinger (1984) met 5%
ureuminkuiling van koringstrooi in vergelyking met
ureumgesupplementeerde  koringstrooi  verkry  is.
Vanweé die hoé voginhoud van die materiaal kan hierdie
klein verbetering waarskynlik aan hidrolise met NH,OH

Tabel 2 Gemiddelde in vivo verteringskoéffisiénte van
proefdiéte (%)

Onbehandeld Ureum NaOH

Organiese materiaal 4,12 44,5* 49 ,4°
5.4) 4,4) (3,5
Neutraalbestande vesel 432 45,5 471
6,2) (1,6) (5,0)

Hemisellulose 41,12 44,6> 49.9°

(5.6) (1,6) (6,9)

2>¢ Waardes in dieselfde re&l met gemeenskaplike boskrifte verskil nie
betekenisvol nie
Waardes in hakies dui die koé&ffisiénte van variasie aan

toegeskryf word. Die verhoging in hemiselluloseverteer-
baarheid het nietemin skynbaar nie in ’n verbeterde
OM-verteerbaarheid gerealiseer nie (Tabel 2) en die
doeltreffendheid van die behandeling is waarskynlik
deur die teenwoordigheid van CO,, vrygestel deur die
hidrolise van ureum, verminder (Mason, Wilson, Keene
& Hartley, 1985).

Die verbetering in OM-verteerbaarheid wat volgens
Tabel 2 met NaOH-behandeling verkry is, kan
waarskynlik ook aan ’n 21% toename in hemisellulose-
verteerbaarheid toegeskryf word, as gevolg van die
verseping van esterbindings tussen die karboksiel-
komponent van hemisellulose en die alkoholkomponent
van lignien (Tarkov & Feist, 1969).

Die afleiding kan waarskynlik gevolglik gemaak word
dat die verbetering wat in sommige verteerbaarheids-
parameters met chemiese verhandeling verkry is, slegs
gedeeltelik aan ’n afname in die lignieninhoud
toegeskryf kan word (Tabel 1), maar veel eerder aan die
ligging, plasing en binding van lignien met ander
selwandkoolhidrate, waarskynlik hemisellulose.

Inname

Die vrywillige inname van skape op die drie proefdiéte
word in Tabel 3 aangetoon.

Tabel 3 Gemiddelde vrywillige OM inname

Onbehandeld Ureum NaOH

OM inname (g.dag™) 569° 646> 1280°
(224)  (33,7) (12,9)

OM inname (g.kg W -5.dag™) 30° 35 69°
(2.9)  (40,0) (15,9)

Verteerbare OM inname 132 152 34°
(g.kg W %7 dag) (23,1) (40,0) (17,6)

*" Waardes in dieselfde regl met gemeenskaplike boskrifte verskil nie
betekenisvol nie
Waardes in hakies dui die koéffisiént van variasie aan

Natriumhidroksiedbehandeling het die OM-inname/
kg W7 hoogs betekenisvol met 130% verbeter, wat
aansienlik groter is as wat algemeen vir ander ruvoere in
die literatuur gerapporteer is (Valentine & Wickes,
1981; Cianci, Muscio, Palermo, Marsico & Centoducati,
1982).

Verklarings vir hierdie toename kan moontlik gebied
word aan die hand van die benadering soos voorgestel
deur Pienaar, et al. (1980). Hierdie benadering is
gebaseer op die veronderstelling dat die tempo waarteen
die dier sy rumen deur inname vul gelyk is aan die tempo
waarteen die rumen deur fermentasie en uitvloei geledig
word. Daarbenewens is innametempo ook ’n funksie van
die massa OM wat die dier in sy rumen akkommodeer.

Hoewel die verskille nie betekenisvol was weens die
groot variasie in die geval van die onbehandelde en
ureumbehandelde diéte nie, het NaOH-behandeling tot
'n 47% toename in massa OM in die rumen gelei (Tabel

Tabel 4 Rumenfermentasie en vlioeiparameters

Onbehandeld Ureum NaOH

Totale massa OM in rumen (g) 826 971 1217
(40,0)  (40,6) (18,7)

Massa fermenteerbare OM in rumen (g) 1822 2332 509°
(37,4)  (46,9) (14.9)

In sacco tempokonstante vir

fermentasie (k) (uur™) 0,096  0,110° 0,193°
(10,4) (23,6) (11,9)

In sacco vertragingskonstante (m) 1,053 1,392 3,299°
(30,7) (40,2) (23,0)

In vivo retensietyd vir
fermenteerbare OM (uur) 23,9 27,4 214

(23,0) (14,5) (16,3)

In sacco retensietyd vir
fermentasie (uur) 21,6 21,8 22,2
(19,9) (2,4 (80

In vivo retensietyd vir nie-
fermenteerbare OM (uur) 45,0* 48,1* 31,5°
20,0° 10,6°

(13,6) (8,5)

Retensietyd van water (uur) 16,6*
(20,6)

26 Waardes in dieselfde reél met gemeenskaplike boskrifte verskil nie
betekenisvol nie
Waardes in hakies dui die koéffisiénte van variasie aan

4), 'n verskil wat tydens uitpakking baie duidelik was.
Pienaar, et al. (1980) het op soortgelyke wyse 'n 15%
toename in hierdie parameter met 5% NaOH-behande-
ling van koringstrooi aangetoon.

Fermentasie (en uitvloei) word gekenmerk deur ’n
vertragingsfase alvorens fermentasie 'n aanvang neem en
volgens ’n eerste-ordeproses plaasvind (Roux & Pienaar,
1984). NaOH-behandeling het 'n hoogs betekenisvolle
toename in die tempokonstante vir fermentasie van
101% teweeggebring, maar weens 'n hoogs betekenis-
volle toename in die vertragingskonstante vir
fermentasie, het die in sacco retensietyd vir fermentasie
nie betekenisvol tussen diéte verskil nie (Tabel 4).

'n Moontlike verklaring vir die toename in die
vertragingskonstante ~ word deur Van  Soest,
Mascarenhas Ferreira & Hartley (1984) gebied. Die
breking van die bindings tussen lignien en hemisellulose
en die oplossing van hemisellulose per se het die effek
dat baie ioniese strukture van die plantselwand verwyder
word en daardeur word die katioon-uitruilingskapasiteit
van die matriks verlaag. Katioon-uitruilingskapasiteit
affekteer die hidreerbaarheid van die selwandopper-
vlakte en waarskynlik ook mikrobiese aanhegting en
derhailwe die aanvang van fermentasie.

Die in vivo retensietyd van fermenteerbare OM, wat
beide fermentasie en uitvloei behels, is skynbaar ook nie
deur NaOH-behandeling beinvloed nie (Tabel 4). Dit is
dus duidelik dat nég fermentasie nég uitvloei van
fermenteerbare OM vir die toename in inname met
NaOH-behandeling verantwoordelik was.

NaOH-behandeling het egter 'n hoogs betekenisvolle
afname in die retensietyd van nie-fermenteerbare OM

tot gevolg gehad (Tabel 4), wat dus deels vir die
verbetering in inname verantwoordelik was. ’n
Moontlike verklaring is dat die behandeling self 'n
kleiner partikelgrootte teweeggebring het, of moontlik
die produksiec van kleiner partikels in die rumen
begunstig het (Grovum, 1984).

Ooreenstemmend met die afwesigheid van enige
betekenisvolle effek op inname (Table 3), het
ureumbehandeling skynbaar ook geen betekenisvolle
effek op massa OM in die rumen, in sacco retensietyd vir
fermentasie en in vivo retensietyd vir uitvloei van nie-
fermenteerbare OM gehad nie (Tabel 4). Die feit dat die
in vivo retensietyd (fermentasie en uitvloei) egter in die
geval van ureumbehandeling betekenisvol langer was as
die in situ retensietyd (slegs fermentasie), impliseer
moontlik ’n stadiger uitvloei van fermenteerbare OM.
Hierdie tendens is in ooreenstemming met ’n nie-
betekenisvolle toename in die retensietyd van nie-
fermenteerbare OM en water (Tabel 4) en kan moontlik
aan ’n afname in rumenbeweeglikheid as gevolg van die
relatief hoé rumen-NHj-konsentrasie toegeskryf word
(Tabel 5) (Coombe, Tribe & Morrison, 1960).

Tabel 5 toon die rumen-NH;- en VVS-konsentrasie
sowel as rumen-pH aan.

Hoewel die rumen-NH;-konsentrasie van 41 mg % in
die geval van ureuminkuiling relatief hoog is, was
konsentrasies waarskynlik nie hoog genoeg om akute
NH;-vergiftiging te veroorsaak nie (Cordesse & Taba-
Tabai, 1981), en het geen sodanige vergiftigingsimptome
dan ook voorgekom nie.

Die verlaging in rumen-NHj;-konsentrasie wat met
NaOH-behandeling verkry is, is in ooreenstemming met
resultate van Coombe, et al. (1979) en Al-Tawash,
Drennan & L’Estrange (1982). Hierdie verlaging kan
waarskynlik aan ’n toename in mikrobiese proteien-
sintese toegeskryf word weens 'n toename in die massa
fermenteerbare OM in die rumen en ’'n verkorting van
die retensietyd van water (Tabel 4). Isaacson, Hinds,

Tabel 5 Rumenammoniak- en viugtige vetsuurkonsen-
trasie, en rumen-pH

Onbehandeld Ureum NaOH
NH;-konsentrasie (mg. 100 m1™) 25,7° 41,1° 16,8°
(15,35) (19,5 (7,.7)
Totale VVS-konsentrasie
(mmol. 100 ml™?) 5,9 6,6 10,2°
(12,0) (19,7 (2,9)
Asynsuur (molare %) 76,3 76,4 76,2
(1,9) 2,1y 07
Propionsuur (molare %) 16,9 16,6 15,9
4,7 5,4) (5,0
Bottersuur (molare %) 6,8 6,9 7,7
(13,2) (14,5) (7.8)
Rumen-pH 6,65 6,65 6,71

2.b.¢ Waardes in dieselfde reél met gemeenskaplike boskrifte verskil nie
betekenisvol nie

Waardes in hakies dui die koéffisiénte van variasic aan

Bryant & Owens (1975) het in hierdie verband
aangetoon dat 'n afname in die retensietyd van water van
16,6 na 8,3 uur, Y (ATP) (gram mikrobiese proteien
gesintetiseer per mol ATP) van 11,6 na 16,7 laat
toenecem het. NaOH-behandeling het ’n toename van
73% in die totale VVS-konsentrasie in die rumen
bewerkstellig (Tabel 5) wat aansienlik groter is as
toenames aangetoon deur Coombe, et al. (1979), en
Hunt, Paterson, Zinn & Williams (1984). As in
aanmerking geneem word dat die hoér uitvloeitempo
van water ook nog ’n verdunningseffek tot gevolg gehad
het, is die VVS-konsentrasie egter nog selfs ’n
onderskatting van die werklike vlugtige vetsuur-
produksie. Hierdie toename was egter te wagte weens
die drastiese toename in die massa OM in die rumen
gefermenteer. Hoér VVS-konsentrasies word normaal-
weg met 'n laer rumen-pH, toename in propionaat-
produksie, en ’n afname in metaanproduksie geassosieer
(DeMeyer & Van Nevel, 1975). Die feit dat sodanige
tendens nie hier voorgekom het nie is moontlik toe te
skryf aan die toevoeging van NaHCO,, opvolgend op
NaOH-reaksie, wat die bufferkapasiteit in die rumen
verhoog het.

Ooreenstemmend met ’n klein nie-betekenisvolle
toename in die massa fermenteerbare OM in die rumen
met  ureumbehandeling (Tabel 4), het ’n nie-
betekenisvolle toename in die totale VVS-konsentrasie
ook met hierdie behandeling voorgekom (Tabel 5).
Ureumbehandeling het ook geen verskil in rumen-pH en
die verhoudings van die onderskeie vetsure tot gevolg

gehad nie.
Samevattend is dit dus duidelik dat NaOH-

behandeling tot ’n groot toename in OM-inname gelei
het, waarskynlik as gevolg van °n toename in die massa
OM in die rumen en 'n toename in die uitvloeitempo van
nie-fermenteerbare OM. Hierdie verbetering, tesame
met 'n verbetering in verteerbaarheid, het meegebring
dat verteerbare OM-inname met 162% verbeter het. Dit
impliseer 'n toename in energievoorsiening aan die dier
soos inderdaad ook bevestig is deur 'n 73% toename in
die totale VVS-konsentrasie. Daarbenewens het NaOH-
behandeling waarskynlik ’n toename in proteienvoor-
siening by die duodenum tot gevolg gehad as gevolg van
'n toename in mikrobeproteiensintese in die rumen. In
teenstelling hiermee was ureumbehandeling skynbaar
algeheel oneffektief ten opsigte van verbeterde
energievoorsiening om redes wat nie voor-die-hand-
liggend is nie. Die relatief lae omgewingstemperatuur
van 12°C kon sowel die hidrolise van ureum na NH,
sowel as die ammonisering vertraag het, alhoewel die
behandelingstyd selfs langer as die riglyne van Sundstd,
Coxworth & Mowat (1978) was. Die probleem behoort
opgevolg te word.

